
allranan za dawdawan zi mikuwalengan

kinadaman kana wari mu, ulra a sinbung mararengay za ulra sasa
kumuing a vavayan, marama’iza’izang kantaw i savak, zi intaw sasa na
mitrepa peniya kanan kiyakarunan tu ailranan kanantu maza’izangan 1
ruma’, kana sawariyan Ira kuwaleng 1 temamataw zi maw intaw na
mareanger i savak, maw lra tu vangavangan zatu kiyakarunan zi
Mmavangavang milran kani temamataw a pida Ira >ami tu kuwalengan.

ma’izang Ira tu ’ami zi ’azi ziya mituruma’an ini na mailran 1 ruma’ na
vulavulayan mu, maw na kemazu yawlra zi, marekakuwatreng Ira tu
zazek, ’azi Ira kirungetr, azi Ira kiseker kantu ulepan milran kani
temamataw, zi mapalak Ira yawlra, piya venavalray kanantu pakazalram
zatu kinapalakan zi nantu ivavilin na pinizuwa, zi kurtilu’ Ira 1 ruma’,
mukuwa lra mena’uwa 1 tainataw mu, madakedak lra zi ma’ulid
zi mavangavangan za tuy kakudayaw, sazu tu anger zi pakirev trematrangis,
“inakuwaya ku alrak!” kema, zi ngarayaw ku kema yawlra zi, kurelrang
kurtilu’ kema Ira tu ’udar na Iralrak. padingwa Ira kana kinsas, medek Ira na
kinsas mu, remeput Ira tu yaangaz, kema na sinbung, nu mena’u ta kana

kemani na kasu’ele’elem mu, ma’uliz ta kemudaya ta marengay zata anger.

kanta i Taiwan harem markazuwan Ira na dawdawan mu,
kinakuwakuwa Ira kana kanatal ziya kema, aziyu ziya uniyan ziya na
ciénpaw mu, na kalramalraman ziya na trau mu, uniyan za paisu
Kipuwatremel zatu kuwalengan zi, na ma’izang Ira tu ’ami na dawdawan
mu, kipakalrawalrawa Ira. tu ka’inavayan nu aidan. maw izu na kaytayan na
dawdawan aziyu ziya.

inta na trau ziya, 1 eman na ’azi kuwaaleng? i eman na ’azi miyanatray?
ini na ailranan kana ma’izangan mu, 1 eman na ’azi mazalram za maw inta
na mutualrak ziya na mitrepa mena’u milran, maw mu, nu ’azi Ira pakakuwa
pulivun zi uniyan Ira za paisu tu putratremel zi markakuwatreng Ira tu zazek
na alrak mu, kakudayaw Ira munayun milran kana dawdawan?

palru harem kanta i Taiwan, uniyan ziya za penauwa mitrepa kana
pulraalrangan milran kana dawdawan, zi na pulalivun, zi mailran
ziya kanantu trau na kuwaaleng i ruma’. nani na trau uniyan Ira tu
talralimayan yawlra, zi maw na makalrang Ira kana pamelri na dadalan. nu

karuwa ta talrima zata s€hu i1 rakaz mu, kapaaruwaruwa ziya na kuwaazu!

